
l COLUMNA

Tgi che perda la via empren
pir d’enconuscher ella!

DA FLAVIA HOBI

Insatge ch’jau fasch fitg
gugent ¢ ir sin viadi.
Lura ves'ins puspé quant
gronds, variants, interes-
sants e differents auters
pajais e culturas én da
nossa Svizra. Ma sper quai
fan ins adina — voluntar-
main u betg — bleras expe-
rientschas.

S in noss viadi da matura
essan nus ids (vus pu-
dais trais giadas engiavi-
nar) a Mallorca. Gea,
Mallorca & ina bellezza
insla cun blers stgazis zup-
pads. Ma zuppads eran
quests deplorablamain era
durant noss viadi, passen-
tond en in hotel tranter
«Deutschem Arzt» e
«Deutschem Haarschnei-
der». In hotel, nua ch’ils
emploiads avevan enorm
plaschair che nus discurri-
van spagnol cun els. In
hotel tranter usché blers
auters ch’ins seseva plain
concentraziun en il car (in
car natiralmain plain cun
«party-people») per na gea
betg manchentar il ses.

a nus avain vaira-

main gi pacific e
bun cun far il chillen
suenter il stress dad exa-
mens, gea tuts ch’avevan
vairamain basegns da
quai. Ed jau vi puspe tur-
nar in di a Mallorca, ma
quai betg cun la finamira
da stuair durmir la notg
avant 'eroport perquai
ch’ins sgola pli baud che
I'emprim tren va a Turitg,
betg per viver la notg
suenter differents happy
hours e betg en in hotel
nua ch’ins po strusch
identifitgar ils differents
desserts dal buffet, ma-
bain per scuvrir il vair

Mallorca.

nsatge ch’jau recuman-

dass a mintgin da far ¢
in viadi cun interrail.
Quai ¢ in viadi en tren
ch’ins po far durant in
tschert dumber da dis tras
tut ils pajais da ’'Europa.
Il nord per exempel ¢ bel-
lezza ed il trathc public &
organisa fitg bain. Las di-
stanzas sco questa tranter
Oslo e Bergen en Norve-
gia cun lur natira, il guaud
e l'aua fan endament in
pau ’Engiadina. Bellezza,
questas colurs. Gea, Da-
nemarc, Svezia, Norvegia
e la Germania én colliads
fitg empernaivel ed ils
trens én grondamain zunt
moderns.

n pau auter era quai tar
mes segund trip dad
interrail tranter auter cun
Athen sco destinaziun. Igl

era discletg ch’ils trens
han exact durant il viadi
da mia camarata e mai
fatg chauma uschia che
nus avain stui prender il
bus, paja supplementar-
main (betg pauc) per
quest e druva bleras gner-
vas cun chattar or tge bus
che va ussa cura e nua
(senza enconuschientscha

dals bustabs grecs).

M a il punct culmi-
nant era lura a Pa-
tras en Grecia da nua che
nus levan prender la na-

vetta a Bari en I'Ttalia.
Meglier ditg avain nus
atgnamain reserva questa.
L4, al port, eran els lura
d’in’autra opiniun e I'en-
tira navetta era schon plai-
na. Nagina schanza da
vegnir davent da Patras
quest di. E nus senza pus-
saivladad da pernottaziun.
Tge cletg che nus avain
chatta in schnepli en
linternet — in bellezza ho-
tel da tschintg stailas, nua
ch’jau hai passenta la me-
glra notg da l'entir viadi
en in letg che correspunda
eba a tschintg stailas.

La notg suenter suanda-
va numnadamain la
mendra — pli che 21 uras
sin ina navetta tranter Pa-
tras ed Ancona e quai sen-
za letg, durmend sin in
sientamauns da bogn sin
sulom da beton (diraia).
Venezia persuenter che
suandava suenter Ancona
era lura vairamain ina bel-
la fin da noss viadi cun in
per strapatschas, ch’han
almain rinforza la confi-
denza tranter mia camara-
ta e mai e questa en sasez.

Viagiar furma, ins
emprenda en mintga
cas fitg bler ed insaco vai
(e sto igl) adina ir vina-
vant. Sin viadi na sun jau
halt betg a Sargans nua
ch’jau pudess telefonar a
chasa sch’insatgi pudess
vegnir spert per mai.

d independent quant

bel in viadi era — in-
satge ch’jau fatsch era adi-
na pusp¢ da novamain
sch’jau sun a chasa: jau
appreziesch nossa auta
qualitad da viver, ch’jau
hai fin uss anc betg em-
prendi d’enconuscher
uschiglio insanua sin
quest mund.

